
O‘QUVCHILARNING KOMPYUTER TARMOQLARIGA OID TAYANCH
KOMPETENSIYALARINI SHAKLLANTIRISH VA RIVOJLANGANLIGINI
BAHOLASH MEZONLARI

Avezov Abdumalik Abduxoliqovich
Buxoro davlat universiteti
Sun iy intellekt va axborot xavfsizligi kafedrasi dotsenti.

Email: aavezov813@gmail.com

Annotatsiya. Ushbu maqolada umumta’lim maktablari o ‘quouchilarining kompyuter
tarmoglarini loyihalashga oid tayanch kompetensiyasi shakllanganligi va rivojlanganligini
baholash  mezonlari ishlab  chigilgan hamda pedagogik tajriba-sinovda tekshirilgan.
Kompetensiyaviy yondashuv ta’lim natijalarini  bilim, ko ‘nikma wva shaxsiy-qadriyat
komponentlari birligida baholashni talab qgiladi, an ‘anaviy test-nazorat usullari esa bu ko ‘p qirrali
tabiatni to‘liq aks ettira olmaydi. Tadqgiqotda ilmiy adabiyotlar tahlili, kompetensiyani
modellashtirish va kvazi-eksperimental dizayn qo ‘llanilgan. Natijada bilim (kognitiv), ko ‘nikma
(operatsion) va munosabat (shaxsiy-qadriyat) komponentlarini gamragan, har biri uch darajali
(past, o ‘rta, yuqori) tavsifga ega to ‘qqiz katakli baholash matritsasi ishlab chigildi. Buxoro, Navoiy
va Qashqgadaryo viloyatlarining 749 nafar 8-sinf o‘quuchisi (tajriba guruhida 374, nazorat
quruhida 375 nafar) ishtirokidagi tajriba-sinovda kirish nazoratida guruhlar o ‘rtasida ahamiyatli
farq aniglanmadi (o ‘rtacha ball 3,417 va 3,376), yakuniy nazoratda esa tajriba guruhining
o ‘rtacha bali (3,618) nazorat guruhinikidan (3,424) statistik jihatdan ishonchli darajada yuqori
boldi (p < 0,001).

Kalit so‘zlar: tayanch kompetensiya, baholash mezonlari, kompetensiyaviy yondashuv,
baholash matritsasi (rubrika), tarmogqlarni loyihalash, informatika ta limi, Bloom taksonomiyasi,
pedagogik tajriba-sinov.

Abstract. The article develops and tests criteria for assessing the formation and
development of school students’ core competencies in computer network design. The competency-
based approach requires learning outcomes to be assessed through the unity of knowledge, skills
and personal-value components, whereas traditional test-based control cannot fully reflect this
multidimensional nature. The study uses literature analysis, competence modelling and a quasi-
experimental design. As a result, a nine-cell assessment matrix was developed covering the
cognitive, operational and attitudinal components, each described at three levels (low, medium,
high). In a pedagogical experiment with 749 eighth-grade students from the Bukhara, Navoi and
Kashkadarya regions (374 in the experimental and 375 in the control group), no significant

difference between the groups was found at the entry control (mean scores 3.417 and 3.376), while

at the final control the mean score of the experimental group (3.618) was statistically significantly
higher than that of the control group (3.424) (p < 0.001).

Keywords: core competency, assessment criteria, competency-based approach, assessment
matrix (rubric), curriculum design, informatics education, Bloom’s taxonomy, pedagogical
experiment.

Annomayusn. B cmamve paspabomanvl u  anpoduposanvl Kpumepuu  oyeHKu
copmuposantocmu U passumus  0a3o6vix  KOMNemeHyutl UKOAbHUKOE 6 o00Aacmu
npoexmuposarus Komnotomeprolx cemeti. Komnemernmmocmmuiii nodxod mpedyen oy,eHueamo
pesyAvmanmut 00yueHus 6 eOuHcnee 3HAHUe6020, 0eAMeAbHOCIHO20 U AUYHOCHIHO-UeHHOCHOZ0
KOMNOHeHMo6, mo020a KAK mpaduluoHHvie mecnogvle Memodvl KOHMPOASL He MOzym
NOAHOCIbIO OMPASUIND MY MHOZOMEPHOCHb. B 1ccAedosaruy UcnoAb306aHbl AHAAUS HAYUHOIL
Aumepamypul, MoOeAUposaHUe KoMnemeHuuu U Keasudkcnepumenmarvrod Jusain. B
pesyrvmame  paspabomana OueHouHAs Mmampuya u3 0eeAmu  Aueex, O0X6AMuIEAUaAsl
KOZHUMUGHVITL, ONepayUoOHHOIL U UEeHHOCHHO-MOMUEAUUOHHILL KOMNOHEHMbL, KAXKOOIL U3
KOmopuix onucan Ha mpéx yposHax (Huskuii, cpedHuii, 6vicokuti). B nedazozuueckom
akcnepumernme ¢ yuacmuem 749  eocomuxraccruxos  byxapckoi, Hasouticxou u
Kawxadapvutricxou odracmeii (374 - 6 akcnepumenmarvioti u 375 - 6 KOHMPOAbHOU epynne) HAa
6X00HOM KOHMPOAL SHAUUMDBLX PASAULUTL MeXY pynnamu He eviaéaero (cpedruti 0ar 3,417 u
3,376), mozda kax Ha UmMoz060M KOHMPOAE cpedHuti 0aAA aKcnepumernmarboil epynnot (3,618)
CAamucmudecku 3Ha4UMo gotuie, 4em KonmpoavHoii (3,424) (p < 0,001).

Katouesvle  caosa:  katouesas — kommemewuus, — Kpumepuu  OUEHUBAHUS,
KoMnemeHmuocmolil 100xo0, ovenounas mampuua (pybpuxa), npoexmuposarue yueOHbLX
npozpamm, obyuerue unpopmamuxe, maxconomus bayma, nedazozuveckuil akcnepumenmn.

KIRISH

“Raqamli O‘zbekiston - 2030” strategiyasi doirasida yosh avlodni zamonaviy
axborot-kommunikatsiya texnologiyalari, jumladan tarmoq texnologiyalari bo‘yicha
tayanch kompetensiyalar bilan qurollantirish ustuvor vazifa sifatida belgilangan [1].
Biroq bunday vazifalarning bajarilishini real baholash uchun avvalo ilmiy asoslangan
baholash mezonlari zarur, aks holda kompetensiyaning “shakllanganligi” haqidagi
xulosalar sub’ektiv taxminlarga asoslanib qoladi.

So‘nggi o‘n yilliklarda ta’lim tizimlarida “bilim beruvchi” paradigmadan
“kompetensiyaviy” paradigmaga o‘tish kuzatilmoqda, bu esa ta’lim natijalarini baholash
tizimini ham o‘zgartirishni taqozo etadi. An’anaviy yondashuvda o‘quvchi bilimi asosan
yozma test yoki og‘zaki so‘rov orqali, ya'ni bir o‘lchovli shkala bo‘yicha baholangan
bo‘lsa, kompetensiyaviy —yondashuv bilim, ko‘nikma va shaxsiy-qadriyat

komponentlarini birgalikda baholashni talab qiladi [2]. Kompyuter tarmogqlarini

loyihalash kabi amaliy-texnik mavzularda bu alohida qiyinchilik tug‘diradi:
o‘quvchining tarmoq atamalarini yodlab olishi uning real vaziyatda ishlaydigan
tarmoqni loyihalay olishini bildirmaydi.

Aniq mezonlar baholashning amaliy-pedagogik jihatdan ham muhim:
mezonlarsiz o‘qituvchi o‘quvchini ko‘pincha sub’ektiv taassurotiga tayanib baholaydi,
bu izchillik va adolatga putur yetkazadi. L.S. Vygotskiyga ko‘ra, bola bilim va
ko‘nikmalarini ijtimoiy muhit bilan hamkorlikdagi faoliyat orqali shakllantiradi [3]; E.
Vengerning “amaliyot hamjamiyati” kontseptsiyasi esa kompetensiya aynan ijtimoiy-
amaliy faoliyat kontekstida namoyon bo‘lishini asoslaydi [4]. Shu sababli mezonlar faqat
yakuniy natijani emas, loyihalash, muhokama va taqdim etish jarayonidagi xatti-
harakatlarni ham aks ettirishi lozim [2].

Tadqiqot magqgsadi - o‘quvchilarning tarmoqlarni loyihalashga oid tayanch
kompetensiyasi tarkibiy tuzilmasiga mos, ilmiy asoslangan va amaliyotda qo‘llash
uchun qulay ko‘p komponentli baholash mezonlari tizimini ishlab chiqish, asoslash va
pedagogik tajriba-sinovda tekshirishdir. Vazifalar: 1) kompetensiyani baholashning
mavjud nazariy modellarini (Bloom taksonomiyasi, kompetensiya komponentlari
modeli, DigComp) tahlil qilish; 2) tarmogqlarni loyihalash kompetensiyasining
komponentlarini (bilim, ko‘nikma, munosabat) aniqlash; 3) har bir komponent bo‘yicha
uch darajali (past, o‘rta, yuqori) tavsifli baholash matritsasini ishlab chiqish; 4)
mezonlarning validligi va ishonchliligini tekshirish tartibini asoslash; 5) mezonlarni 8-
sinf o‘quvchilari ishtirokidagi pedagogik tajriba-sinovda qo‘llab, tajriba va nazorat
guruhlari natijalarini taqqoslash.

Gipoteza: agar kompetensiyani baholashda bilim, ko‘nikma va shaxsiy-qadriyat
komponentlarini birgalikda hisobga oluvchi ko‘p o‘Ichovli mezonlar tizimi qo‘llanilsa, u
kompetensiya rivojlanganligini bir o‘lchovli (faqat test) baholashga nisbatan aniqroq va
pedagogik jihatdan foydaliroq tashxislaydi hamda turlicha o‘qgitilgan guruhlar
o‘rtasidagi farqlarni ishonchli aniqlay oladi.

Ilmiy yangilik: O‘zbekiston umumta’lim maktablari sharoitida tarmoqlarni
loyihalash kompetensiyasini baholash uchun uch komponentli va uch darajali maxsus
baholash matritsasi birinchi marta ishlab chiqildi va 749 nafar o‘quvchi ishtirokida
sinovdan o‘tkazildi. Amaliy ahamiyati: mezonlar tizimini informatika o‘qituvchilari
bevosita sinfda, shuningdek fan dasturlari va nazorat-o‘lchov materiallarini
takomillashtirishda qo‘llashi mumkin.

ADABIYOTLAR TAHLILI VA METODOLOGIYASI
Mavzuga oid manbalar uch yo‘nalishda tahlil qilindi: kompetensiya

tushunchasining nazariy talqinlari; kompetensiyani baholash vositalari; informatika va

kompyuter tarmogqlarini o‘qitish metodikasiga oid xorijiy va mahalliy tadqiqotlar. Har
bir yo‘nalishda olimlarning g‘oyalari bilan birga ularga nisbatan muallif munosabati
ham bayon etiladi.

J.Raven kompetentlikni muayyan sohada harakatni samarali bajarish uchun zarur
maxsus qobiliyat sifatida ta’riflab, uning tarkibiga sohaviy bilimlar, predmetli
ko‘nikmalar, fikrlash usullari hamda o°‘z harakatlari uchun mas’uliyatni anglashni
kiritadi [5]. L.Spenser va S. Spenserning “aysberg” modelida bilim va ko‘nikmalar
kompetensiyaning “ko‘rinadigan”, oson o‘lchanadigan qismi, motivlar va shaxsiy
xislatlar esa “suv ostidagi”, baholash qgiyin bo‘lgan qgismi sifatida talgin qilinadi [6]. F.
Vaynert kompetensiyani kognitiv qobiliyat va ko‘nikmalar hamda ulardan
foydalanishga bo‘lgan motivatsion, irodaviy va ijtimoiy tayyorgarlik birligi sifatida
belgilaydi [7]. Biz F. Vaynert va ]J. Raven yondashuviga to‘liq qo‘shilamiz:
kompetensiyaning ajralmas qismi faoliyatga munosabat va mas’uliyatdir - bu
matritsadagi munosabat (shaxsiy-qadriyat) komponentining nazariy asosi bo‘ldi. Ammo
Spenserlar modelidagi “yashirin” xislatlarni maktab sharoitida bevosita o‘lchash real
emas, deb hisoblaymiz, shu sababli ular kuzatiladigan xatti-harakatlar (hamkorlik,
tashabbus, yechimni asoslash) orqali operatsionallashtirildi.

[LA.Zimnyaya tayanch kompetensiyalarni insonning o‘ziga, boshqalar bilan
o‘zaro munosabatiga va faoliyatiga taalluqli uch guruhga ajratib, “kompetensiya”
(potensial imkoniyat) va “kompetentlik” (faoliyatda namoyon bo‘lishi) tushunchalarini
farglaydi [8]. A.V. Xutorskoy tayanch, umumpredmet va predmet kompetensiyalaridan
iborat uch pog‘onali ierarxiyani taklif qilib, axborot kompetensiyasini tayanch
kompetensiyalar qatoriga kiritadi [9]. E.F. Zeer va E.E. Simanyuk kompetensiyaviy
yondashuvni ta’lim natijalarini kasbiy va hayotiy faoliyat talablari bilan bog‘lovchi
metodologik asos sifatida ko‘rsatadi [10]. Bizningcha, A.V. Xutorskoy ierarxiyasi ushbu
tadgiqot uchun aynigsa samarali: tarmoqlarni loyihalash kompetensiyasini tayanch
axborot kompetensiyasining informatika fanidagi predmetli namoyon bo‘lishi sifatida
garash mumkin. Biroq bu ishlarda kompetensiya tarkibi asosan konseptual darajada
tavsiflangan, sinfda o‘lchash uchun aniq indikatorlar va daraja tavsiflari berilmagan.

O‘zbekistonda kompetensiyaviy yondashuv Vazirlar Mahkamasining 2017-yil 6-
apreldagi 187-son qarori bilan tasdiqlangan davlat ta’lim standartlarida
mustahkamlangan bo‘lib, unda axborot bilan ishlash kompetensiyasi oltita tayanch
kompetensiyadan biri sifatida belgilangan [11]. U.Sh. Begimqulov pedagogik ta’limda
zamonaviy axborot texnologiyalarini joriy etishning ilmiy-nazariy asoslarini [12], N.A.
Muslimov va hammualliflari innovatsion ta’lim texnologiyalarini loyihalash masalalarini

[13], R. Ishmuhamedov, A. Abduqodirov va A. Pardayev interfaol metodlarni ta’lim

jarayoniga tatbiq etish yo‘llarini [14] ishlab chigqan. U.Yu. Yuldashev va F.M. Zakirova
[15] hamda M.P. Lapchik va hammualliflari [16] informatika o‘qitish metodikasida o‘quv
magqsadlari va natijalarni nazorat qilish shakllarini tizimli bayon etgan, M.M. Xodjiyeva
esa informatikani innovatsion platformalar yordamida o‘qitishning ijobiy ta’sirini
asoslagan [17]. Muallif bu ishlarni tadgiqotning muhim metodik tayanchi deb biladi,
ammo, fikrimizcha, ularda nazorat asosan bilim va ko‘nikmani tekshirish (test, amaliy
ish) shaklida talqin qilinadi, shaxsiy-qadriyat komponenti alohida baholash obyekti
sifatida ajratilmaydi, davlat ta’lim standartida esa tarmoqlarni loyihalash kabi aniq
mavzu uchun darajali tavsiflar berilmagan.

Baholash vositalari bo‘yicha L. Anderson va D. Kratvol qayta ko‘rib chiggan
Bloom taksonomiyasi bilim turlari (faktik, kontseptual, protsedural, metakognitiv) va
kognitiv jarayonlarni (eslash, tushunish, qo‘llash, tahlil qilish, baholash, yaratish) ikki
o‘lchovli tuzilmada tasniflaydi [18]. ]. Biggs va K. Tang o‘quv natijalari, o*qitish faoliyati
va baholash topshiriglarining “konstruktiv muvofiqligi”ni hamda tushunishni SOLO
taksonomiyasi bosqichlari orqali baholashni taklif etadi [19]. S. Brukhart rubrikani
mezonlar va bajarilish darajalari tavsiflari majmui sifatida ta’riflab, tavsiflar miqdorni
emas, ish sifatini tasvirlashi lozimligini ta’kidlaydi [20]. A. Yonsson va G. Svingbi
baholash ishonchliligi analitik, mavzuga xos rubrikalar namunaviy ishlar va
baholovchilarni tayyorlash bilan birga qo‘llanganda ortishini, biroq rubrikaning o‘zi
validlikni kafolatlamasligini ko‘rsatgan [21]. L. Velasko-Martines va X.K. Toxar-Urtado
150 ta universitet rubrikasidan atigi 25,3 foizi kompetensiyaning uchala komponentini
(bilim, ko‘nikma, munosabat) qamrab olishini, aksariyatida shaxsiy-qadriyat
komponenti chetda qolishini aniqlagan [2, 126-b.]. DigComp 2.2 freymvorki ragamli
kompetensiyani sakkiz darajali progressiyada tavsiflaydi [22], K. Brennan va M. Resnik
kompetensiyani tushunchalar, amaliyotlar va nuqtai nazarlar o‘lchovlarida baholaydi
[23], J. Ving esa abstraksiya va tizimni qismlarga ajratishga asoslangan hisoblash
tafakkurini fundamental ko‘nikma deb biladi [24].

Ushbu manbalarga muallif munosabati quyidagicha: A. Yonsson va G. Svingbi
xulosasiga tayanib, golistik emas, analitik va mavzuga xos rubrika tanlandi; Anderson—
Kratvol va Biggs-Tang yondashuvlari bir-birini to‘ldiradi deb hisoblaymiz - birinchisi
daraja tavsiflarining kognitiv mazmunini, ikkinchisi topshiriqning o‘qitish metodikasi
bilan muvofiqligini ta’minlaydi; DigComp 2.2 dagi sakkiz darajali shkala, bizningcha,
maktab o‘qituvchisi sinfda kuzatuv asosida qo‘llashi uchun haddan tashqari mayda, shu
sababli uch darajali tuzilma maqgbul topildi; Velasko-Martines va Toxar-Urtado
aniqlagan kamchilik maktab amaliyoti uchun ham dolzarb bo‘lgani sababli munosabat

komponenti matritsaga teng maqomda kiritildi.

Kompyuter tarmogqlarini o‘qgitishga oid tadqiqotlar asosan metodlar
samaradorligiga qaratilgan: M. Prvan va J. Ozegovi¢ tarmoq ta’limidagi metodlarning
tizimli sharhini bergan [25], N. Linge va D. Parsons tarmoqlarni loyihalashni o‘qitishda
muammoli o°qitish rolini tahlil gilgan [26], N.M.M. Noor va hammualliflari Cisco Packet
Tracer simulyatorining marshrutlash protokollarini o‘zlashtirishga ijobiy ta’sirini
aniglagan [27]. Muallif bu xulosalarga qo‘shiladi va ulardan tajriba guruhidagi o‘qitish
modelini qurishda foydalandi; ammo bu tadqiqotlar asosan talabalar namunasida
o‘tkazilgan va natija yakuniy test bali bilan o‘lchangan.

Shunday qilib, kompetensiyaning nazariy modellari va baholash vositalari
yetarlicha ishlab chigilgan, mahalliy tadqgiqotlarda interfaol texnologiyalarning metodik
asoslari yaratilgan, biroq O‘zbekiston umumta’lim maktabi sharoitiga moslashtirilgan,
tarmoqlarni loyihalash mavzusi uchun ko‘p komponentli va darajali baholash mezonlari
tizimi tahlil gilingan manbalarda uchramadi - bu tadqiqotning ilmiy bo‘shlig‘ini tashkil
etadi.

TADQIQOT METODOLOGIYASI

Tadqgiqotda ikki dizayn uyg‘unlashtirildi: instrumentni ishlab chigish va
validatsiya qilish (nazariy asoslash - instrumentni ishlab chiqish - validatsiya) hamda
mezonlarni amaliy sinash uchun kvazi-eksperimental dizayn. Tajriba va nazorat
guruhlari taqqoslanib, har ikki guruhda mashg‘ulotlar boshida kirish nazorati, yakunida
yakuniy nazorat o‘tkazildi (“oldindan test - keyingi test, nazorat guruhi bilan”). Bu
dizayn natijalarni o‘quvchilarning boshlang‘ich tayyorgarlik darajasidan ajratib
ko‘rishga imkon beradi.

Tadqiqot obyekti: Buxoro, Navoiy va Qashqadaryo viloyatlari umumiy o‘rta
ta’lim maktablarining 8-sinf o‘quvchilaridan 749 nafar tanlab olindi: 374 nafari tajriba,
375 nafari nazorat guruhiga ajratildi. Mezonlarni qo‘llashda o‘quvchilarni o‘qitadigan
informatika o‘qituvchilari ham ishtirok etd.i.

Kompetensiyaning tarkibiy tuzilmasini aniqlashda M. de Migelning
komponentlar modeli asos qilib olindi: har qanday kasbiy yoki akademik kompetensiya
bilim, ko‘nikma va malaka hamda munosabat va qadriyatlardan iborat [2]. Tarmoqlarni
loyihalash kompetensiyasiga nisbatan bilim komponenti - tarmoq topologiyalari,
qurilmalari va ularning o‘zaro ta’siri haqidagi nazariy tushunchalar; ko‘nikma
komponenti - interaktiv platforma yoki simulyatorda tarmoqni mustaqil loyihalash,
sozlash va ishga tushirish qobiliyati; munosabat komponenti - vazifaga ijodiy va
mas’uliyat bilan yondashish, guruhda hamkorlik qgilish va o‘z yechimini asoslab bera
olish qobiliyatidir. Bilim komponentining mazmuni Anderson va Kratvol

taksonomiyasidagi bilim turlari bilan aniqlashtirildi [18]: faktik (atamalar, qurilmalar),

kontseptual (topologiyalar va tuzilma bog‘liqligi), protsedural (tarmoqni gadam-
bagadam yig‘ish va sozlash) hamda metakognitiv (0‘z yechimining kuchli va zaif
tomonlarini anglash). Ko‘nikma komponenti protsedural bilimning amaliy ifodasi,
munosabat komponenti esa metakognitiv va ijtimoiy jihatlar bilan yaqginroq bog‘liq deb
qaraldi.

Har bir komponent doirasida uch daraja Anderson va Kratvol tomonidan qayta
ko‘rib chigilgan Bloom taksonomiyasining kognitiv jarayonlar ierarxiyasi (eslash va
tushunish - qo‘llash va tahlil - baholash va yaratish) asosida farqlandi [18];
kompetensiyani ko‘p o‘lchovli baholash g‘oyasi Brennan va Resnik freymvorkiga ham
mos keladi [23]. Shunga ko‘ra “past daraja” asosan eslash va tushunishga, “o‘rta daraja”
namuna asosida qo‘llash va oddiy tahlilga, “yuqori daraja” esa mustagqil sintez, baholash
va ijodiy yaratishga muvofiq keladi.

Mezonlarni qo‘llash tartibi: o‘qituvchi mashgulot yoki nazorat ishi davomida
o‘quvchining har uch komponent bo‘yicha xatti-harakatini kuzatib, uni 1-jadvaldagi
tavsiflar bilan solishtiradi va mos darajani (past - 1, o‘rta - 2, yuqori - 3 ball) belgilaydi;
uch komponent ballari yig‘indisi (3-9 ball) umumiy darajani ko‘rsatadi (2-jadval).
Buning uchun uch komponentni bir vaqtda kuzatishga imkon beruvchi amaliy topshiriq
go‘llaniladi, masalan, “Kichik ofis (6 ta kompyuter va 1 ta printer) uchun tarmoq
loyihalash”: qurilmalarni tanlash va asoslash (bilim), ularni platformada ulash va ishga
tushirish (ko‘nikma), hamkorlik qgilish va natijani taqdim etish (munosabat). Topshiriq
asosiy va murakkablashtirilgan variantlarda tayyorlanadi. O‘quvchilar matritsa bilan
oldindan tanishtiriladi, yakunda oz ishini matritsa bo‘yicha o‘zi baholaydi va bu baho
o‘qituvchi bahosi bilan taqqoslanadi; bu mezonlarni shakllantiruvchi baholashda ham
go‘llash imkonini beradi [2].

Ma’lumot yig‘ish usullari: (1) pedagogik kuzatuv; (2) yozma test-so‘rovnoma
(tarmoq tushunchalari, qurilmalari va topologiyalari bo‘yicha); (3) amaliy topshiriq -
tanlangan platformada berilgan shart-sharoitga mos tarmoq topologiyasini mustagqil
loyihalash; (4) ekspert baholash varaqasi - informatika o‘qituvchilarining mezonlar
asosidagi bahosi. Tajriba guruhida mashg‘ulotlar interaktiv platformalar - tarmoq
simulyatsiya vositalari (bepul Cisco Packet Tracer) va umumiy interaktiv platformalar -
asosida olti bosqichli modelda o‘tkazildi: muammoli vaziyat orqali kirish; interaktiv
animatsiyalar bilan gisqa nazariy tushuntirish; simulyatorda o‘qituvchi rahbarligida
namunaviy tarmoqni birgalikda loyihalash; kichik guruhlarda mustaqil loyihalash;
natijalarni taqdim etish va o‘zaro baholash; refleksiya. Nazorat guruhida mavzu

an’anaviy og‘zaki-tushuntirish usulida o‘tildi.

™ |[NamDPI
Ta'limjva taraqqiyot
ilmiy-uslubiy jurnali




A A SIS A A A A A RH A S SIS A QSIS ARG ARSI,

13.00.00. - PEDAGOGIKA FANLARI
JOURNAL.NAMSPI.UZ
ISSN: 2992-9008; UDK: 37

NAMANGAN DAVLAT PEDAGOGIKA INSTITUTI
"TA’LIM VA TARAQQIYOT“ ILMIY-USLUBIY
JURNALI 2026-YIL MAXSUS SON (6-1)

— ST e e e e

R R R R R R R R R R R R R R R R R R R R B B R R R R R R R B R R o R e R R R R e R R R R R R R

ST STSSTE] T TSRIBR

R R R R R R R R R R A et PRSI

Natijalar maktab amaliyotidagi to‘rt darajali shkalada (qoniqarsiz, qoniqarli,
yaxshi, a’lo) foizlarda hamda o‘rtacha ball ko‘rinishida qayd etildi. Statistik tahlilda
guruhlar orasidagi farq tanlangan statistik mezon (Styudent t-mezoni yoki, tagsimot
normal bo‘lmasa, Pirsonning x? mezoni) bilan, har bir guruh ichida kirish va yakuniy
natijalar bog‘liq namunalar uchun t-mezoni (mos kelmasa - Vilkokson mezoni) bilan
solishtirildi; hisob-kitoblar p < 0,05 darajasida amalga oshirildi. Mezonlarning mazmuniy
validligini ekspert baholari asosida V-Eyken koeffitsienti yoki Kendall konkordatsiya
koeffitsienti (W) bilan, turli baholovchilar bahosining izchilligini Koen kappa (k) bilan,
test va topshiriglarning ichki ishonchliligini Kronbax alfa bilan (a > 0,70 qoniqarli)
tekshirish nazarda tutilgan.

Tadgiqot voyaga yetmagan o‘quvchilar ishtirokida o‘tkazilgani sababli ota-
onalardan (qonuniy vakillardan) ogohlantirilgan rozilik olinadi, shaxsiy ma’lumotlar
maxfiy saqlanadi va natijalar fagat umumlashtirilgan (anonim) shaklda e’lon qilinadi;
ekspert sifatida jalb etilgan o‘qituvchilarning ishtiroki ixtiyoriy bo‘ladi.

TADQIQOT NATIJALARI

Nazariy tahlil va kompetensiyani modellashtirish natijasida tarmogqlarni
loyihalash kompetensiyasini baholash uchun uch komponentli (bilim, ko‘nikma,
munosabat) va uch darajali (past, o‘rta, yuqori) baholash matritsasi ishlab chiqildi (1-
jadval). U tadqiqotning asosiy nazariy-metodik natijasi bo‘lib, adabiyotlar tahlili va
modellashtirishga asoslangan ishlanmadir. Umumiy kompetensiya darajasi uch
komponent ballari yig‘indisi bo‘yicha aniglanadi (2-jadval).

1-jadval
O‘quvchilarning tarmogqlarni loyihalashga oid tayanch kompetensiyasini

baholash matritsasi

Ta'limjva taraqqiyot
ilmiy-uslubiy jurnali

Komponent | Past daraja (1 ball) | Oc‘rta daraja (2 ball) | Yuqori daraja (3 ball)
Bilim Asosiy tarmoq Tarmoq Turli topologiyalarni
(kognitiv) atamalari va qurilmalarining bir-biri bilan giyoslay
komponenti qurilmalarini vazifasini va oddiy oladi, muayyan

(kommutator, topologiyalar vaziyat uchun qaysi
marshrutizator, (yulduz, shina) topologiya maqgsadga
kabel) ajrata oladi, | tuzilishini tushunadi muvofiqgligini
ammo ularning va sodda tilda mustagqil asoslay
vazifasini tushuntira oladi. oladi.
tushuntirishda
giynaladi.

Ko‘nikma Faqat o‘qituvchi Namuna asosida, Nostandart yoki
(operatsion) | ko‘rsatmasi asosida, | ozgina yordam bilan | murakkablashtirilgan
komponenti qadam-bagadam berilgan shart- topshiriq asosida
yo‘rignomaga qarab | sharoitga mos oddiy mustagqil ravishda,
sodda tarmoqni tarmoqni mustaqil | xatolarni o‘zi aniqlab
interaktiv loyihalaydi va ishga tuzatgan holda
platformada yig‘a tushiradi. tarmoqni loyihalaydi
oladi. va sozlaydi.
Munosabat Vazifani bajarishda Vazifaga qiziqish Vazifaga ijodiy va
(shaxsiy- passiv, faqat bildiradi, guruh mas’uliyat bilan
qadriyat) to‘g‘ridan-to‘g‘ri ishida faol ishtirok | yondashadi, guruhni
komponenti ko‘rsatma etadi, biroq oz yetaklaydi yoki faol
bo‘lgandagina yechimini to‘liq hamkorlik giladi, o‘z
harakat qgiladi, guruh | asoslab bera olmaydi. | yechimini mantiqiy
ishida kam ishtirok asoslab, tagdim eta
etadi. oladi.
2-jadval Umumiy kompetensiya darajasini aniqlash shkalasi
Umumiy ball (uch komponent yig‘indisi) Umumiy kompetensiya darajasi
3—4 ball Past daraja
5-7 ball O‘rta daraja
8-9 ball Yugqori daraja

Matritsadan foydalanishni shartli misolda ko‘rsatamiz (bu real o‘quvchi natijasi
emas, faqat hisoblash mantig‘ini tushuntiradi). Agar o‘qituvchi o‘quvchida bilim
komponenti bo‘yicha “o‘rta” (2 ball), ko‘nikma bo‘yicha “past” (1 ball), munosabat
bo‘yicha “yuqori” (3 ball) darajani qayd etsa, umumiy ball 2 + 1 + 3 = 6 bo‘lib, 2-jadvalga
ko‘ra “o‘rta” daraja hisoblanadi. Matritsaning asosiy afzalligi umumiy ballda emas,
komponentlar kesimidagi profildadir: bu misolda o‘quvchining nazariy bilimi va shaxsiy
yondashuvi yaxshi rivojlangan, amaliy ko‘nikmasi esa qo‘shimcha mashqni talab giladi
- yagona test bali bunday tashxisni bermas edi.

Mezonlar 749 nafar 8-sinf o‘quvchisi ishtirokidagi pedagogik tajriba-sinovda
qo‘llanildi. 3-jadvalda tajriba va nazorat guruhlarining kirish va yakuniy nazorat
bosqichlaridagi kompetensiya darajalari bo‘yicha tagsimoti (o‘quvchilar foizida), 1-

rasmda esa shu ma’lumotlarning grafik ko‘rinishi keltirilgan.

3-jadval Tajriba va nazorat guruhlarining kirish va yakuniy nazorat

bosqichlaridagi kompetensiya darajalari (%)

Kompetensiya Tajriba Tajriba Nazorat Nazorat
darajasi guruhi guruhi guruhi guruhi
(kirish) (yakuniy) (kirish) (yakuniy)
Qoniqarsiz 20 17 22 21
Qoniqarli 35 26 35 33
Yaxshi 29 35 28 29
A’lo 16 22 16 17
Tajriba (kirish) EEE Tajriba (yakuniy) Nazorat (kirish) BN Nazorat (yakuniy)
a5 4 35 35 a3 35

f‘ 30 29 28 29

‘—g- o 17 % % 17

© 10

Qonigarsiz Qoniqarli Yaxshi Alo

1-rasm. Kompetensiya darajalari tagsimoti (3-jadval ma’lumotlari asosida)
Tajriba guruhida “yaxshi” va “a’lo” darajadagi o‘quvchilar ulushi kirish
nazoratidagi 45 foizdan (29 + 16) yakuniy nazoratda 57 foizga (35 + 22) oshdi,
“goniqarsiz” va “qoniqarli” darajadagilar ulushi esa 55 foizdan (20 + 35) 43 foizga (17 +
26) kamaydi. Nazorat guruhida “yaxshi” va “a’lo” ulushi 44 foizdan (28 + 16) 46 foizga
(29 +17) o‘zgargan, xolos. Guruhlar orasidagi farqning statistik ahamiyatliligi 4-jadvalda

keltirilgan.
4-jadval. Guruhlar orasidagi farqning statistik tahlili natijalari
Ko‘rsatkich Tajriba Nazorat Statistik Ishonchlilik
guruhi guruhi mezon darajasi (p)
qiymati
O‘rtacha ball (kirish 3,417 3,376 0,783 -
nazorati)
O‘rtacha ball 3,618 3,424 17,688 p <0,001
(yakuniy nazorat)

Kirish nazoratida guruhlarning o‘rtacha ballari deyarli bir xil bo‘ldi (3,417 va
3,376; statistik mezon qiymati 0,783), ya'ni boshlang‘ich tayyorgarlik darajasi bo‘yicha
ahamiyatli farq aniglanmadi. Yakuniy nazoratda tajriba guruhining o‘rtacha bali 3,618,
nazorat guruhiniki 3,424 bo‘lib (farq 0,194), bu farq statistik jihatdan ishonchli bo‘ldi
(statistik mezon giymati 17,688; p <0,001). Kirishdan yakuniy nazoratgacha o‘rtacha ball
tajriba guruhida 0,201 ga (3,417 dan 3,618 gacha), nazorat guruhida esa 0,048 ga (3,376
dan 3,424 gacha) oshdi.

NATIJALAR MUHOKAMASI

Ishlab chigilgan uch komponentli matritsa (1-jadval) L. Velasko-Martines va X.K.
Toxar-Urtado topilmalari bilan bevosita bog‘liq: ularning tadqiqotida rubrikalarning
atigi 25,3 foizi kompetensiyaning uchala komponentini birgalikda gamrab olishi
aniglangan edi [2, 126-b.]. Taklif etilgan matritsa bilim, ko‘nikma va munosabatni ongli
ravishda teng maqomda kiritib, aynan shu keng tarqalgan kamchilikni bartaraf etishga
qaratilgan.

Tajriba-sinov natijalari mezonlar tizimining sezgirligini tasdiqlovchi dalil sifatida
garalishi mumkin: kirish nazoratida guruhlar o‘rtasida ahamiyatli farq bo‘lmagan bo‘lsa,
interaktiv platformalar asosida o‘qitilgan guruhda yakuniy nazoratda nazorat guruhiga
nisbatan ishonchli yuqori natija qayd etildi (p <0,001), ya’ni mezonlar o‘qitish metodikasi
bilan bog‘liq kutilgan farqni aniglay oldi. Bu natija K. Brennan va M. Resnikning ko‘p
o‘lchovli baholash yondashuviga [23], N.M.M. Noor va hammualliflarining Packet
Tracer qo‘llangan guruhlarda marshrutlash protokollarini o‘zlashtirish yuqori
bo‘lganligi haqidagi topilmalariga [27] hamda S. Freeman va hammualliflarining faol
o‘qitish usullari STEM fanlarida o‘zlashtirishni oshirishini ko‘rsatgan meta-tahliliga [28]
mos keladi. Shu bilan birga, guruhlar tasodifiy shakllantirilmagani sababli farqni faqat
metodika ta’siri bilan izohlashda ehtiyotkorlik zarur. Packet Tracer samaradorligiga oid
tadqgiqotlarning aksariyati oliy ta’lim talabalari namunasida o‘tkazilganini ham [27]
e’tiborga olish kerak: 8-sinf o‘quvchilarida abstrakt-mantiqiy fikrlash hali to‘liq
shakllanmagan, shuning uchun mezon tavsiflari va topshiriglar yosh xususiyatlariga
moslashtirilishi lozim.

Daraja tizimi (past - o‘rta - yuqori) Anderson va Kratvol taksonomiyasi bilan
nazariy jihatdan uyg‘unlashadi [18]: “past daraja” tavsiflari asosan eslash va tushunish
jarayonlariga, “yuqori daraja” tavsiflari tahlil, sintez va baholash jarayonlariga mos
keladi. Bu matritsani nafaqat tarmoqlarni loyihalash, balki boshqa texnik-amaliy
mavzularni baholashga moslashtirish mumkinligini ko‘rsatadi va M. Prvan va J.
OZegovic sharhida [25] ko‘zga tashlanadigan tarmoq ta’limi uchun standartlashtirilgan

baholash vositalari yetishmasligi muammosini gisman bartaraf etishi mumkin. Amaliy

loyihalashni alohida komponent sifatida baholash faol, amaliyotga yo‘naltirilgan
o‘qitishning samaradorligini ko‘rsatgan natijalarga [28] ham mos: baholash faqat
deklarativ bilimni emas, amaliy faoliyatni ham teng hisobga olsa, baholash tizimi va
o‘qitish metodikasi bir-birini mustahkamlaydi.

Komponentlar kesimidagi profil (masalan, bilim yuqori, ko‘nikma past)
o‘qituvchiga keyingi mashg‘ulotni differensiyalangan rejalashtirish va aynan zaif
tomonga yo‘naltirilgan topshiriq berish imkonini beradi, bu rubrikalarning
shakllantiruvchi baholashdagi ahamiyatiga mos [2]. Uch komponentli kuzatuv
o‘qituvchidan qo‘shimcha vagqt talab gilishi mumkinligi sababli, ayniqsa o‘quvchilar soni
ko‘p sinfda, mezonlarni har mashg‘ulotda emas, mavzu yakunidagi amaliy topshiriqda
va soddalashtirilgan kuzatuv varag‘i bilan qo‘llash maqsadga muvofiq.

Tadqiqot cheklovlari: birinchidan, uch darajali tuzilma DigComp 2.2 kabi sakkiz
darajali freymvorklarga [22] nisbatan soddalashtirilgan, biroq maktab amaliyoti uchun
qulayligi bilan ustun; ikkinchidan, “munosabat” komponentini baholash ma’lum
sub’ektivlikni saqlaydi, ekspert baholarining muvofiqlik koeffitsientlari (V-Eyken,
Kendall W) va baholovchilar izchiligi (Koen kappa) esa ushbu maqolada keltirilmagan
va keyingi tadqiqotda aniqlanishi lozim; uchinchidan, kvazi-eksperimental dizayn
tasodifiy tanlanmagan namuna bilan ishlaydi, tajriba gisqa muddatli bo‘lgani uchun
uzoq muddatli ta’sirni longityud tadqiqot baholashi kerak; to‘rtinchidan, matritsa
tarmogqlarni loyihalash mavzusida sinalgan va boshqa mavzularga (dasturlash asoslari,
ma’lumotlar bazasi) tatbiq etishdan oldin qo‘shimcha moslashtirishni talab qiladi.
Kelgusida mezonlarni avtomatlashtirilgan baholovchi raqamli platformalarga
integratsiya qilish istigbolli yo‘nalishdir.

XULOSA

O‘tkazilgan tadqiqot natijasida quyidagi xulosalarga kelindi. Birinchidan,
kompetensiyaviy paradigmada o‘quvchi natijalarini faqat bilim darajasi bo‘yicha emas,
bilim, ko‘nikma va shaxsiy-qadriyat komponentlarining yaxlitligida baholash zarur,
biroq amaliyotda bu talab, ayniqsa texnik-amaliy mavzularda, hali to‘liq
ta’minlanmagan. Ikkinchidan, ishlab chigilgan uch komponentli, uch darajali baholash
matritsasi (1-jadval) va umumiy daraja shkalasi (2-jadval) bu bo‘shligni to‘ldirishga
qaratilgan aniq, amaliy va ilmiy asoslangan vositadir. Uchinchidan, 749 nafar 8-sinf
o‘quvchisi ishtirokidagi pedagogik tajriba-sinovda kirish nazoratida guruhlar o‘rtasida
ahamiyatli farq kuzatilmagan, yakuniy nazoratda esa tajriba guruhining o‘rtacha bali
(3,618) nazorat guruhinikidan (3,424) ishonchli darajada yuqori bo‘lgan (p < 0,001); bu
mezonlar tizimi o‘qitish metodikasi bilan bog‘liq farqlarni aniqlay olishini ko‘rsatadi va
gipotezaning sezgirlikka oid qismini tasdiglaydi. Ko‘p o‘lchovli mezonlarning bir

o‘lchovli baholashga nisbatan aniqroq tashxis berishi esa alohida taqqoslovchi tadqiqotni
talab giladi.

Yuqoridagi natijalar asosida quyidagi amaliy tavsiyalar shakllantirildi:

1. Informatika o‘qgituvchilariga tarmoqlarni loyihalash mavzusini baholashda
fagat yakuniy test bali emas, taklif etilgan uch komponentli matritsadan foydalanish
tavsiya etiladi;

2. Mezonlarni sinfda qo‘llashdan oldin ularni kamida 2-3 nafar hamkasb bilan
birgalikda sinab ko‘rish va zarur bo‘lsa mahalliy sharoitga moslashtirish maqsadga
muvofig;

3. Fan uslubiy birlashmalari darajasida matritsaning boshqa amaliy-texnik
mavzular (masalan, dasturlash asoslari) uchun moslashtirilgan variantlarini ishlab
chiqgish tavsiya etiladi;

4. Kelgusida mezonlar asosida avtomatlashtirilgan yoki yarim avtomatlashtirilgan
baholash vositalarini (masalan, interaktiv platformaga integratsiya gilingan baholash
modulini) ishlab chiqish istigbolli yo‘nalish sifatida ko‘rib chiqilishi mumkin.

Ishlab chigilgan matritsa kompetensiyaviy baholashni maktab amaliyotiga
yaqinlashtirishga va o‘qituvchilar o‘rtasida yagona baholash tilini shakllantirishga
xizmat qiladi; ekspert baholarining muvofiqlik koeffitsientlarini va baholovchilar
izchilligini aniqlash keyingi tadqiqot vazifasidir.

